
«______»  _________________  2024 թվականի N_______ Ա

ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ 
Հիմք ընդունելով Հայաստանի Հանրապետության քաղաքացիական օերնսգրքի 605-րդ հոդվածի 1-ին մասը, «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասը, «Պետական գույքի կառավարման մասին» օրենքի 22-րդ հոդվածի 1-ին մասի 3-րդ կետը և 4-րդ մասը, 25-րդ հոդվածի 2-րդ մասը և Հայաստանի Հանրապետության կառավարության 2016 թվականի հոկտեմբերի 13-ի N1067-Ն որոշմամբ հաստատված կարգի 10.1 կետը՝ Հայաստանի Հանրապետության կառավարությունը ո ր ո շ ու մ  է.
1. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, «Երևանի Ա․ Մանուկյանի անվան հ․ 93 միջնակարգ դպրոց» պետական ոչ առևտրային կազմակերպությանն (այսուհետ՝ Կազմակերպություն) անհատույց օգտագործման իրավունքով տրամադրված, քաղաք Երևան, Դավթաշեն փողոց 5 հասցեում գտնվող գույքի կազմից առանձնացված և քաղաք Երևան, Դավթաշեն Դավթաշենի 5-րդ փողոց 2/2 հասցեով, որպես առանձին գույքային միավոր գրանցված 1216.75 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 0.251861 հեկտար մակերեսով հողամասը (անշարժ գույքի նկատմամբ իրավունքների պետական գրանցման N12052023-01-0415 վկայական) (այսուհետ՝ Գույք) հետ վերցնել և նվիրաբերել Երևան համայնքին՝ Գույքը հիմնանորոգելու և որպես մանկապարտեզ օգտագործելու նպատակով։
2. Կոմիտեի  նախագահին՝
1) սույն որոշումն ուժի մեջ մտնելուց հետո երկամսյա ժամկետում՝ հիմք ընդունելով Երևան, Դավթաշեն Դավթաշենի 5-րդ փողոց 2/4 հասցեում գտնվող անշարժ գույքի N12052023-01-0414 վկայականում նշված տվյալները,  Կազմակերպության հետ կնքել  2015 թվականի օգոստոսի 27-ին կնքված անհատույց օգտագործման թիվ 121/0015 պայմանագրում սույն որոշման 1-ին կետից բխող փոփոխություն կատարելու մասին համաձայնագիր՝ (այսուհետ՝ Համաձայնագիր) համաձայնագրում նախատեսելով, որ համաձայնագրի նոտարական վավերացման և դրանից ծագող գույքային իրավունքների պետական գրանցման հետ կապված ծախսերը ենթակա են իրականացման Կազմակերպության միջոցների հաշվին։
2) սույն կետի 1)-ին ենթակետում նշված աշխատանքների ավարտից հետո մեկամսյա ժամկետում Երևանի քաղաքապետի հետ կնքել գույքի նվիրաբերության պայմանագիր՝ դրանում սահմանելով, որ. 
ա․ Գույքի հիմնանորոգման և շահագործման աշխատանքները նախատեսվում է  իրականացնել 2024-2026 թվականներին՝ Երևան համայնքի բյուջեով նախատեսված միջոցների հաշվին,
բ․ սույն որոշման 1-ին կետից բխող նվիրաբերության հետ կապված ծախսերը ենթակա են իրականացման Երևան համայնքի  միջոցների հաշվին,
   գ․ նվիրաբերության պայմանի խախտման դեպքում Հայաստանի Հանրապետության կառավարության պահանջով նվիրաբերությունը կհամարվի վերացված և նվիրաբերություն ստացողը պարտավոր է Հայաստանի Հանրապետությանը վերադարձնել նվիրաբերված գույքը՝ դրա վրա կատարված անբաժանելի բարելավումների հետ միասին, որոնք փոխհատուցման ենթակա չեն։
3. Կոմիտեի նախագահին՝ սույն որոշման 2-րդ կետում նշված պայմանագրի կնքումից հետո մեկամսյա ժամկետում ապահովել սույն որոշման 1-ին կետում նշված Գույքի  հանձնման-ընդունման աշխատանքների  կատարումը:


Հայաստանի Հանրապետության Վարչապետ                                                   Ն.ՓԱՇԻՆՅԱՆ



Երևան

